Dechrau cerdd neu goffadwriaeth alar am Elizabeth Jones o’r Fron, Llangwm, i’w chanu ar Gw(l yr Adeilad.

1.

Wel gwelwch, bawb, mewn gole nad oes ond byr o ddyddie hyd awr ddiweddiad,

Pan fon mewn mwya’ anrhydedd mae Ange a hynt ein diwedd, ynte, yn dwad;

Pwy ŵyr heb glefyd neu rhyw glwy’ mae’r Brenin Ange i’n galw ninne?

Rhai yn eu dechre a’r lleill yn nyddie eu nwy’,

Yr egin fel yr addfed, pan dd(l eu tynged hwy;

Mewn awr fe gwympiodd Samson gawr a’r brenin Arthur fawr ei synnwyr

A’r holl oreugwyr un llwybyr aeth i’r llawr,

Aiff pawb i’r fan ryw funud, ni phery ei fywyd fawr.

2.

Mae i ninne ddrych un foddion yn digwydd o’n cymdogion sydd feirwon fwriad,

Nid ydy’r byd a’i bethe ond barrug neu niwl bore i’r gore ei gariad;

Yn wych edrychwn yn y drych, sef boneddigion a gwŷr mawrion

A orweddason’ yn rhwyddion yn y rhych,

Ymado ( phob rhyw licer a mynd i seler sych;

Pob rhai, er perchen tir neu dai, i lawr y dyfnfedd (nt i orwedd,

Dyna eu annedd, modd clirwedd, yn y clai,

Tylawd a chyfoethogion yn llwyrion heb ddim llai.

3.

Mor syn ar hyn yw’r hanes am degwch un gymdoges oedd gynnes geinwedd,

Ni a welson beth o helbul a chur ennyd ein chwaer annwyl cyn arwyl oeredd;

Hi fu tan gur a dolur du yn cael ei cherydd gan yr Arglwydd

Trwy ddirfawr gystudd, Pen-llywydd ar bob llu,

Cyn mynd i gaere’r Goron o flaen Duw cyfion cu;

Mor glau ’r Oen cyfion heb nac(u a droes ei olygon gwaredd gwirion

O’r nefoedd dirion yn llwyrion i’w gwellhau,

Hi gafodd odfa sanctedd yn rhyfedd i’w fawrhau.

4.

Yr Arglwydd er ei phrofi yn haelionus a’i haileni rodd arni ddyrnod,

Fe’i gwnaeth yn ferthyr sanctedd, ni adawodd le i’r amhuredd oedd lwyr amharod;

Dan bwys bu’n galw’n loyw lwys ar Grist am fadde ei holl bechode

Erioed a wnaethe er dechre’r dyddie dwys,

Hyn oedd ei llwyr ddymuniad cyn mynd i’r gaead gŵys;

Mor brudd cyn dyfod yma’r dydd yr oedd a’i gweddi ar Grist o ddifri’

Am ddyfod ati i gael ei rhoddi’n rhydd

A’i gollwn i’w ogoniant trwy wir ddiffuant ffydd.

5.

Ac yno bu ei diweddiad—on’d dedwydd?—a’i hymddatodiad, erfyniad fwynedd,

Ei henaid bach ei hunan o dywyllwch cadd fynd allan i’w ran o rinwedd;

Heb drai d(i angylion, rwyddion rai, o’r nef i geisio ei henaid yno

Trwy gyflawn groeso, a’i llwyddo heb ddim yn llai,

A’r corff oedd oeredd ddigon fe’i clywson fel y clai;

Roedd cri a llyged pawb yn lli’, ni welodd llawer mo’r fath drymder

I’w gofio ar gyfer er dechre ein amser ni,

Gwae lawer Cristion gofio ei harch a’i hamdo hi.

6.

Ei hannwyl ŵr mwyneiddgu, gŵyl oeredd, sy’n galaru am gywely gwiwlwys,

Mewn galar Huw ac Wiliam, Gwen hithe o ddonie oedd ddinam, am fam ddaionus;

Pan aeth, er mwyned oedd ei maeth, ei chorff mewn coffor heb le i’w agor,

Yn bur ddidrysor ar elor gynta’ yr aeth,

Cwyn y pedwar hyn cyn peidio gan grio ac wylo’n gaeth;

Ei thad bob dydd sydd brudd mewn brad am fyned ymeth annwyl eneth

Oherwydd hireth ysyweth heb les(d,

Mae hi ar ddeheulaw sanctedd a rhyfedd y Mab Rhad.

7.

Mae Wiliam Jones mewn trymder, brawd hyna’ ei mwynbryd tyner, henwer hynny,

A’i ddagre i’w ruddie o arwyddion yn gweled chwaer un galon yn mynd i’w gwely;

Mor daer o Lunden glirwen glaer daw cwynion serchog ail frawd enwog,

Mor luosog neu rywiog fel yr aer,

Swydd unig hwn sydd yno yn wylo a chofio ei chwaer;

Yn brudd, naws deg, bob nos a dydd mae Catrin eto yn trwm fyfyrio

Heb ado’n ango’ neu anghofio ei mynd ynghudd,

Galaru am chwaer fwyneiddlan Gwen Jones a Susan sydd.

8.

Ei modryb oedd mewn trymder, ei chefnder a’i chyfnither cwyno a wnaethant,

Pan roed eu cares benna’ ar elor yr awr ola’, ufudda’ feddiant;

Bob dydd mawr drallod syndod sydd i’w theulu yng nghyfreth, bawb, ar unweth,

O’i mudo ymeth yn brudd ysyweth sydd,

Pob ceraint, pawb a’i care, sy heb ame a’u bronne yn brudd;

Roedd cri yn rhwyddedd gan bob rhi’ pan roed i orwedd yn y dyfnfedd,

Gwely gwaeledd, ei chorffyn ffraethedd ffri,

Mewn llety heb allu ateb, a phriddo ei hwyneb hi.

9.

Roedd hi yn fawr ei chariad, foneddigedd hardd ymddygiad, rhoddiad rhwyddedd,

Er bod ymysg penaethied o’r galon bydde yn gweled byd y gwaeledd;

Oedd ail i berllan serchog sail, hi fydde yn rhwystro i’r gweinied gwyno,

Gwn(i eu cynorthwyo cyn crino a duo eu dail,

Un hwylus iawn wrth alw; ple cawn ni heddiw ei hail?

Ei phryd oedd beredd yn y byd tra bu hi yma ’mhob cymanfa,

Hi oedd weddeiddia’, hawddgara’, brafia’ o bryd,

Yrŵan mae hi’n gorwedd yn gorffyn marwedd mud.

10.

Roedd hon o radde mawrion hen waed arglwyddi’r ’Deirnion cyn dwad oerni,

Hiliogaeth Rhys ap Maredudd, gŵr mwya’ yn sir Feirionnydd i’w hylwydd holi;

Tan rod mae’n falchder gan bawb fod a’r iache o bobtu yn cyd-ddyrchafu,

O fonedd Cymru c(nt felly glymu’r glod,

Nid ydyw hynny ond gwagedd mewn bedd yn niwedd nod;

Mor syth, er gwyched noddfa eu nyth, gwagedd eto i neb fyfyrio

Pwy perthyn iddo na chofio tra bo chwyth

Dwyn iache’r pridd a’r lludw a fydd yn feirw fyth.

11.

On’d gwell nag ache gwychion oedd bendith y tylodion, union annerch?

I amgylchu’r enaid prysur ceriwbied fu’n cau’r wybyr o gysur gwiwserch;

Duw Tad yn rhwyddedd a’r Mab Rhad a’r Ysbryd sanctedd trwy orfoledd

Fu i’w ledio’n fwynedd i hedd i luniedd wlad,

A’r seintie i gyd oedd yno i’w llwyddo mewn gwellhad;

Yn awr dwys fywyd nid oes fawr, pan oedd hon yma yn gariadusa’

Mewn llan a thyrfa yn perchen mawrdda mawr,

Ni ŵyr ond Duw gorucha’ pwy nesa’ ledia i lawr.

12.

Ffarwél yn hyn o ddyddie i’w chwmni gwiwlan gole a’i geirie gwaredd,

Ni ddaw mo’i chorff ond hynny, ni wiw i ni lwyr alaru, o’i wely oeredd;

Trwy ffydd, yr Iesu i farnu a fydd, daw hi a ninne er budd o’r bedde

Yn bur ddiame gerbron y seintie sydd

Yn cadw ei chwmni mwynlan, naws diddan, nos a dydd;

Trwy’r fro bydd trymder lawer tro gan bobol weithan, fawr a bychan,

O heddiw allan tyn gwynfan pawb tan go’

Fynd Elizabeth Jones fwyneiddlan i’r graean dan y gro.

Dechrau Cerdd neu Goffadwriaeth alar am Elizabeth Jones o Fron Llangwm, yw chanu ar Gwel yr Adeilad.

1.

Wel gwelwch bawb mewn golau,

Nad oes ond byrr o Ddyddiau, hyd awr ddiweddiad

Pan fôn mewn mwya anrhydedd

Mae Ange a hynt ein diwedd; yntau’n dwad;

Pŵy pŵy: heb glefyd neu ryw glŵy?

Mae’r Brenhin Ange, ein galw nine

Rhai’n eu Dechre; ar lleill yn nyddie eu nŵy;

Yr egin fel yr addfed; pan ddel eu tyngêd hŵy,

Mewn awr: fe gwympiodd Samson gawr,

A Brenin Arthur, fawr ei Synwyr;

A’r Holl oreu-gwyr, un llwybur aeth ir llawr;

Eiff pawb ir fan ryw funud ni pheru ei fywyd fawr.

2.

Mae i ninau ddrŷch un foddion,

Yn digwydd on cym’dogion, fydd feirwon fwriad;

Nid ydi’r Byd a’i bethau,

Ond barug neu niwl boreu, ir goreu ei gariad;

Yn wŷch: edrychwn yn y drych,

Sef Boneddigion a Gwyr mawrion,

A orweddason; yn rhwyddion yn y rhŷch;

Ymado a phob rhyw licer, a mynd i seler Sŷch:

Pob rhai: er perchen tir neu Dai,

I lawr y dyfnfedd, ânt i orwedd

Dyna eu annedd, modd clirwedd yn y clai,

Tylawd a chyfoethogion yn llwyrion heb ddim llai.

3.

Mor synn ar hynn wy’r hanes

Am degwch un gym’doges, oedd gynes gainwedd,

Ni a welson beth o helbul

A chûr ennyd ein chwaer anwyl, cyn arwyl oeredd

Hi fu; tan gur a dolur du

Yn cael ei cheryd gan yr Arglwydd,

Trwy ddirfaw gystydd, pen llywydd ar bob llu;

Cyn mynd i Gaere’r Goron, o flaen Duw cyfion cu

Mor glau’r oen cyfion heb naccau,

A droes ei olygon, gwaredd gwirion

O’r Nefoedd dirion, yn llwyrion i’w gwellau

Hi gafodd odfa Sanctedd yn rhyfedd yw fawrhau.

4.

Yr Arglwydd er ei phrofi

Yn haelionus a’i ail eni, rodd arni ddyrnod

Fe ai gwnaeth yn ferthyr Sanctedd,

Ni adawodd le i’r amhuredd, oedd lwyr amharod;

Dan bŵys: bu’n galw’n loew lwys,

Ar Grist am faddeu ei holl bechodeu

Erioed a wnaethu; er Dechreu’r Dyddieu dŵys,

Hynn oedd ei llwyr ddymuniad cyn mynd i’r gaead gwys:

Mor brudd: cyn dyfod yma’r Dŷdd,

Yr oedd a’i gweddi ar Grist o ddifri,

Am ddyfod ati i gael ei rhoddi’n rhŷdd:

Ai gollwn yw ogoniant, trwy wir ddiffuant ffydd.

5.

Ac yno bu ei diweddiad,

Ond dedwydd ai ymddatodiad, erfyniad fwynedd

Ei henaid bach ei hunan

O dywyllwch cadd fynd allan, yw rann o rinwedd,

Heb drai: doe angylion rwyddion rai

O’r nef i geisio, ei henaid yno

Trwy gyflawn groeso, ai llwyddo heb ddim yn llai;

A’r Corp oedd oeredd ddigon fe’i clywosn fel y clai;

Yr oedd cri: a llygaid pawb yn lli,

Ni welodd llawer, mor fath drymder;

Yw gofio ar gyfer er dechreu’n amser ni

Gwae lawer Cristion gofio; ei harch a’i hamdo hi.

6.

Ei anwyl ŵr mwyneiddgu,

Gwyl oeredd sy’n galaru am gywelu gwiwlwys

Mewn galar Huw ac Wiliam,

Gwen hiathu o ddoniau oed ddinam; am fam ddaionus

Pan aeth; er mwyned oedd ei maeth,

Ei chorph mewn Coffor, heb le iw egor;

Yn bur ddi drysor ar elor gynta’r aeth

Cwyn y pedwar hyn cyn peidio gan grio ac wylo’n gaeth

Ei Thâd: bob Dŷdd sydd brudd mewn brâd,

Am fyned ymeth, anwyl eneth;

O herwydd hireth, o syweth heb leshâd;

Mae hi ar ddeheulaw Sanctedd, a rhyfedd y Mab rhâd,

7.

Mae Wiliam Jones mewn trymder,

Braw hyna iw mwyn bryd tyner, henwer hynny

A’i ddagre iw ruddie o arwyddion

Yn gweled chwaer un galon, yn mynd iw gwelu

Mor dâer: o Lundain glirwen glâer,

Daw cwynion Serchog, ail frawd enwog;

Mor luosog neu rywiog fel yr Aêr

Swydd unig hwn sŷdd yno’n wylo a chofio ei chwaer

Yn brûdd: naws deg bob nos a Dŷdd

Mae Cattrin etto’n trwm fyfyrio;

Heb ado’n ango, neu anghofio ei mynd ynghudd:

Galaru am chwaer fwyneiddlan, Gwen Jones a Susan sydd.

8.

Ei Modrub oedd mewn trymder

Ei chefndur a’i Chyfnither, cwyno a wnaethant;

Pan roed eu cares benna;

Ar Elor yr awr ola, ufudda feddiant

Bob dŷdd, mawr drallod syndod sŷdd;

Yw theulu ynghyfreth, bawb ar unwaith

O’i mudo ymaith; yn brûdd o Syweth sŷdd;

Pob ceraint pawb a’i careu, fu heb ammeu a’u broneu’n brûdd

’Roedd Cri: yn rhwyddedd gan bob rhi

Pan roed i orwedd; yn y dyfnfedd

Gwelu gwaeledd; ei chorphyn ffraethedd ffri:

Mewn llettu heb allu atteb, a phriddo ei hwyneb hi.

9.

’Roedd hi’n fawr ei chariad

Foneddigaidd hardd ymddygiad, roddiad rwyddedd;

Er bod ym mysg penaethiad

Or galon byddau’n gweled, Bŷd y gwaeledd;

Oedd ail: i berllan serchog sail,

Hi fydde’n rhwystro ir gweiniaid gwyno

Gwnae eu cynorthwyo; cyn crino a dûo eu dail

Un hwylus iawn wrth alw, p’le cawn i heddyw ei hael

Ei phryd: oedd beraidd yn y Bŷd;

Tra bu hi ym mhob cymanfa,

Hi oedd weddeiddia, howddgara brafia o brŷd

Yr ŵan mae hi’n gorwedd yn gorphun marwedd mûd.

10.

’Roedd hon o raddau mowrion

Hên waed Arglwyddi’r Deurnion cyn dwad oerni

Hiliogaeth Rŷs ap Meredudd,

Gŵr mwya’n Sir Feirionnydd, iw hylwydd holi;

Tan rhôd; mae’n falchder gan bawb fôd,

A’r Jachau o bobtu’n cŷd derchafu;

O fonedd Cymru cant fellu glymu’r glôd

Nid ydyw hynny ond gwagedd, mewn Bedd yn niwedd nod

Mor Sŷth, er gwyched noddfa eu nyth;

Gwagedd etto i neb fyfyrio,

Pwy berthyn iddo na chofio tra bo chwŷth;

Dwyn iachau’r pridd ar lludw a fydd yn feirw fyth.

11.

Ond well nac achau gwychion 

Oedd bendith y tylodion, union annerch,

I amgylchu’r enaid prysur,

Cerubiaid fu’n cau’r wybur! o gysur gwiwserch 

Duw Tâd: yn rhwyddedd a’r Mab Rhâd!

A’r Ysbryd Sanctedd; trwy orfoledd;

Fu iw ledio’n fwynedd i hêdd y linied wlâd:

A’r Seintiau i gid oedd yno yw llywyddo mewn gwellâd

Yn awr: dwy fywyd nid oes fawr

Pan oedd hon yma’n gariadusa

Mewn lan a thyrfa’n perchen mowrdda mawr;

Ni wyr ond Duw gorucha pwy nesa ledia i lawr.

12.

Ffarwel yn hynn o ddyddiau,

Iw chwmni gwiwlan golau, ai geiriau gwaredd

Ni ddaw mo’i chorph ond hynny

Ni wiw i ni lwyr alaru, o’i welu oeredd;

Trwy ffŷdd: yr Iesu i Farnu a fŷdd!

Daw hi a ninau er bûdd o’r Beddau!

Yn bur ddiamau gerbron y Seintiau sŷdd,

Yn cadw ei chwmni mwynlan naws diddan nôs a Dydd

Trwy’r fro: bydd trymder lawer trô,

Gan Bobl weithan fawr a bychan

O heddyw allan, tyn gwynfan pawb tan gô;

Fynd Elizabeth Jones fwyneiddlan ir Graean dan y grô.

Hugh Jones, Llangwm, a’i Cant

Y testun

Argraffwyd yn yr Amwythig yn 1759.

4

